MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IL-ĦDAX-IL PARLAMENT

LAQGĦA NRU. 4

It-Tnejn, 11 ta' April, 2011

Il-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Palazz, il-Belt Valletta, fis-7:07 p.m. 

L-Onor. Jesmond Mugliett, Chairman tal-Kumitat, ippresjeda.

PREŻENTI

L-Onor. Leo Brincat, l-Onor. Charles Buhagiar, l-Onor. Jean Pierre Farrugia u l-Onor. Ċensu Galea (sostitut) kienu preżenti.
TALBA

Il-President tal-Kumitat qal it-talba.  

MINUTI

Il-Minuti tal-laqgħa Nru. 3 li saret fit-28 ta’ Frar 2011 kienu konfermati.

AFFARIJIET OĦRA 
Il-Kumitat stieden lil Dr. Jesmond Schembri, Kap tas-Segretarjat tas-Segretarju Parlamentari Mario deMarco sabiex jieħu sehem fil-Kumitat.

Dr. Jesmond Schembri aġġorna lill-Kumitat dwar id-diskussjonijiet li saru mad-Diviżjoni tal-Artijiet tal-Gvern dwar il-proċedura alternattiva għall-outline application hekk kif tidħol fis-seħħ l-iskema li qed jiddiskuti l-istess Kumitat. 

Huwa ppreżenta lill-Kumitat:

Kopja ta’ ittra datata 3 ta’ Marzu 2011 mibgħuta lill-Kummissarju tal-Artijiet miċ-Chairman tal-Awtorità Maltija dwar l-Ambjent u l-Ippjanar; u

Kopja ta’ ittra datata 28 ta’ Marzu 2011 mibgħuta liċ-Chairman tal-Awtorità Maltija dwar l-Ambjent u l-Ippjanar mill-Kummissarju tal-Artijiet intitolata “Replacement of “Outline Development Permit” By LN512 of 2010 – (Chapter 504) Environment and Development Planning Act”.
Wara li saru xi mistoqsijiet mill-Membri tal-Kumitat, Dr Schembri talab u ngħata l-permess mill-Kumitat sabiex jinforma lill-Onor. Mario deMarco li jista’ jirrapporta lill-Kamra li ntlaħaq il-ftehim dwar l-emenda li ressaq il-Kumitat dwar il-mozzjoni li rrendiet inoperabbli l-policy BEN8.  
KONTINWAZZJONI TA’ DISKUSSJONI DWAR ŻEWĠ ABBOZZI TA’ AVVIŻI LEGALI: 

i. Daily Penalty Regulations, 2011. 

ii. Schedule of Penalties Regulations, 2011.

Il-Kumitat stieden lill-Perit Alex Borg, rappreżentant tal-Awtorità ta’ Malta dwar l-Ambjent u l-Ippjanar, sabiex jieħu sehem fid-diskussjoni.

Il-Perit Borg qal li għar-rigward tal-legal notice li titkellem dwar id-daily penalties kienu ttieħdu in konsiderazzjoni s-suġġerimenti li saru mill-Kumitat fil-laqgħat preċedenti u ntlaħaq qbil li fid-development zone tiġi estiża l-area designated for development u li allura tiġi tinkludi wkoll areas bħal rural settlements u areas of containment fejn huwa previst f’dawn l-areas li jkun hemm l-iżvilupp; li minflok jiġu mposti d-daily fine u s-sanctioning fine, meta jkun hemm sanctioning application tiġi mposta l-ogħla waħda minnhom; meta s-sanctioning application tiġi refused id-daily fine tiġi mposta retroactively min-notifika; u li jekk persuna tapplika fuq inizjattiva tagħha biex tissanzjona xi żvilupp illegali, il-fines jgħoddu xorta.

Kopja tad-Daily Fines Schedule li ntbagħtet mill-Awtorità ta’ Malta dwar l-Ambjent u l-Ippjanar kif kien mitlub fl-aħħar laqgħa tal-Kumitat, kienet diġà ġiet ċirkolata lill-Membri tal-Kumitat.

Wara diskussjoni pjuttost twila fejn saru diversi domandi u osservazzjonijiet mill-Membri tal-Kumitat dwar l-iskeda kif ippreżentata, iċ-Chairman talab lill-Membri tal-Kumitat sabiex jagħmlu eżerċizzju fejn jiflu tajjeb l-iskeda, jgħaddu l-kummenti u s-suġġerimenti tagħhom lill-Kumitat, sabiex imbagħad il-Kumitat jgħaddihom formalment lill-Awtorità ta’ Malta dwar l-Ambjent u l-Ippjanar.
Fid-8.50 p.m. il-Kumitat aġġorna għal data li tiġi komunikata aktar tard.

